
Psalmus responsorius

Ps 118, 1-2. 4-5. 17-18. 33-34 (R.: 1b)

R.Beáti qui ámbulant in lege Dómini.

1 Beáti immaculáti in via,
qui ámbulant in lege Dómini.

2 Beáti, qui servant testimónia eius,
in toto corde exquírunt eum. R.

4 Tu mandásti
mandáta tua custodíri nimis.

5 Utinam dirigántur viæ meæ
ad custodiéndas iustificatiónes tuas! R.

17 Bénefac servo tuo, et vivam
et custódiam sermónem tuum.

18 Revéla óculos meos,
et considerábo mirabília de lege tua. R.

33 Legem pone mihi, Dómine,
viam iustificatiónum tuárum,
et servábo eam semper.

34 Da mihi intelléctum, et servábo legem tuam
et custódiam illam in toto corde meo. R.


